
Hubungi perkhidmatan kecemasan dengan Apple Watch
Sekiranya berlaku kecemasan, gunakan Apple Watch anda untuk meminta bantuan dengan cepat.
Hubungi perkhidmatan kecemasan
Lakukan salah satu daripada berikut:
	Tekan dan tahan butang sisi sehingga gelangsar kelihatan, kemudian seret gelangsar Panggilan Kecemasan ke kanan.
Apple Watch anda memanggil perkhidmatan kecemasan dalam rantau anda—contohnya, 911. (Di sesetengah rantau, anda mungkin perlu menekan nombor pad kekunci untuk melengkapkan panggilan.)

	Tekan dan terus tahan butang sisi sehingga Apple Watch anda mengeluarkan amaran dan memulakan kira detik. Apabila kira detik tamat, Apple Watch anda memanggil perkhidmatan kecemasan. Apple Watch membuat bunyi amaran walaupun dalam mod senyap, oleh itu jika anda berada dalam situasi kecemasan dan anda tidak mahu membuat bunyi, gunakan gelangsar Panggilan Kecemasan untuk memanggil perkhidmatan kecemasan tanpa kira detik.
Jika anda tidak mahu Apple Watch anda untuk memulakan kira detik kecemasan secara automatik apabila anda tekan dan tahan butang sisi, nyahaktifkan Pendailan Automatik. Buka app Seting  pada Apple Watch anda, ketik SOS, ketik Tahan Butang Sisi, kemudian nyahaktifkan Tahan Butang Sisi. (Atau buka app Apple Watch pada iPhone anda, ketik Jam Saya, ketik SOS Kecemasan, kemudian nyahaktifkan Tahan Butang Sisi untuk Mendail.) Anda masih boleh membuat panggilan kecemasan menggunakan gelangsar Panggilan Kecemasan.

	Sebut “Hai Siri, panggil 911.”

	Buka app Mesej  pada Apple Watch anda, ketik Mesej Baharu, ketik Tambah Kenalan, ketik butang pad nombor, kemudian taip 999. Ketik Cipta Mesej, masukkan mesej anda, kemudian ketik hantar.


Jika Pengesanan Jatuh didayakan dan anda tidak bergerak selama lebih kurang seminit selepas Apple Watch mengesan kejatuhan yang teruk, Apple Watch akan cuba membuat panggilan ke perkhidmatan kecemasan secara automatik. Lihat Urus Pengesanan Jatuh pada Apple Watch.
Jika Apple Watch anda mengesan nahas kereta yang teruk, ia akan memaparkan isyarat dan boleh memulakan panggilan telefon kecemasan selepas 20 saat. Lihat Urus Pengesanan Nahas pada Apple Watch.
Anda boleh menggunakan model selular Apple Watch Series 5, Apple Watch SE, Apple Watch Series 6, Apple Watch Series 7, Apple Watch Series 8 atau Apple Watch Series 9 untuk membuat panggilan kecemasan di kebanyakan lokasi, jika perkhidmatan selular tersedia. Sesetengah rangkaian selular mungkin tidak menerima panggilan kecemasan daripada Apple Watch Series 5, Apple Watch SE, Apple Watch Series 6, Apple Watch Series 7, Apple Watch Series 8 atau Apple Watch Series 9 anda jika Apple Watch anda tidak diaktifkan, jika ia tidak serasi dengan atau dikonfigurasikan untuk beroperasi pada rangkaian selular yang khusus, atau jika tidak disediakan untuk perkhidmatan selular.
Anda juga boleh menambah kenalan kecemasan. Selepas panggilan kecemasan tamat, Apple Watch anda memberikan isyarat kepada kenalan kecemasan dan kenalan Periksa aktif anda dengan mesej teks, melainkan anda memilih untuk membatalkan. Apple Watch anda menghantar lokasi semasa anda dan buat tempoh masa selepas anda memasuki mod SOS, kenalan kecemasan dan kenalan Periksa aktif anda menerima kemas kini apabila lokasi anda berubah. Untuk mengetahui cara untuk menambah kenalan kecemasan pada iPhone, lihat Sediakan dan lihat ID Perubatan anda dalam Panduan Pengguna iPhone.
Apabila anda memulakan panggilan SOS Kecemasan semasa di luar negara, jam anda bersambung ke perkhidmatan kecemasan tempatan, tetapi ia tidak menghantar lokasi anda atau mesej teks kepada kenalan kecemasan anda. Di sesetengah negara dan rantau, panggilan kecemasan antarabangsa berfungsi walaupun anda belum menyediakan perkhidmatan selular pada jam. Lihat tapak web Ketersediaan Ciri watchOS untuk mengetahui negara dan rantau yang disokong.


Batalkan panggilan kecemasan
Jika anda mulakan panggilan kecemasan secara tidak sengaja, ketik , kemudian ketik Tamatkan Panggilan untuk membatalkan panggilan.


Kemas kini alamat kecemasan anda
Jika perkhidmatan kecemasan tidak dapat mencari anda, mereka pergi ke alamat kecemasan anda.
	Buka app Seting pada iPhone anda.

	Pergi ke Telefon > Panggilan Wi-Fi, ketik Kemas Kini Alamat Kecemasan, kemudian masukkan alamat kecemasan anda.

                            250
                        

                    

                    
                


                Jangan sertakan apa-apa maklumat peribadi dalam komen anda.
                
                    Had aksara maksimum ialah 250.

        Terima kasih atas maklum balas anda.
    


    
    
    





			

			

			

	
		
			
			
			 
				Sebelumnya
				Sediakan dan lihat ID Perubatan anda
			
			 
			
			
			 
				
				Seterusnya 
				Urus Pengesanan Jatuh
			
			 
		

	





		

        
    
        
            
                
                    Apple Footer

                    
                        
                            
                            Apple
                            
                            
                        
                        
                            	
                                    
                                        Sokongan
                                    
                                    




	
                                    
                                        Panduan Pengguna Apple Watch
                                    
                                    

	
                                        Hubungi perkhidmatan kecemasan dengan Apple Watch
                                        

 Di mana boleh dibeli: cari penjual semula. 
  Bahasa Melayu 
  Hak cipta © 2024 Apple Inc. Hak cipta terpelihara.
  Dasar Privasi Terma Penggunaan 
 
 
                
            
        
    



    
        
    
        
    
        
    
        
    
        
    
        
    

    


	